
Inatsisartut ilassutitut aningaasaliissutinut inatsisissaannut siunnersuut 2019. 

(Aningaasaqarnermut Aatsitassanullu Naalakkersuisoq)  

  

Aningaasaqarnermut Naalakkersuisutta saqqummiussaanut tunuliaqutsiivugut. Saqqummi-

ussinermi akuersissutigineqartussaq tassaavoq aningaasat 2019-mi atorneqarsimasut aammalu ni-

kisitsisimanerit pingaarnersiuisimanerillu Inatsisartunit aammalu Inatsisartut aningaasaqarnermut 

akileraartarnermullu ataatsimiititaliamit akuerineqarsimasut.  

 

Aningaasanut inatsisit inatsisaammat allannguutigineqarsimasinnaasullu tamarmik inatsimmik tun-

ngaveqartumik inernilerneqartussaanerat pillugu inatsisisartunit akuerineqartussaammat inatsisis-

satut inassutigineqartoq taperserparput. 

 

Aningaasat 2019-mut atorneqartut inatsisitut akuerineqareernerisigut kukkunersuinermut 

ataatsimiititaliamik suliareqqinneqarnerini aamma itisiliisitsinissamut periarfissaq inatsisartutut pi-

sussaaffipput peqataaffigaarput tassanilu suleriaqqinnissaq aamma qilanaaraarput. 

 

Naalakkersuisut aningaasatigut atuinerusimaneq aammalu isertitat aningaasartuutillu pingaarnerit 

itisiliiffigisai saqqummiussiissumminilu erseqqissaassutigisaat qujassutigaavut apuunneqartullu 

tunuliaqutserpavut. 

  

Naalakkersuinikkut siuttuunermi nunatta anguniagaannut Naalakkersuisut annertuumik sapiis-

suseqarlutik anguniakkanut angisuunut ikaarsaarfeqarnerini nersualaarinnippugut. Mittarfinnut 

suliat ingerlalerput, meeqqanut inuusuttunullu suliniarneq annertusivoq, timmisartuusseqatigiit 

nunatta pigilerpaat minnerunngitsumillu ingerlatsineq tamat oqartussaaqataaffianik tun-

ngaveqartumik inatsisikkut tunuliaqutalik ingerlanneqarpoq. 

 

Taamatut oqaaseqarluta ilassutitut aningaasaliissutinut inatsisartut inatsisissaattut siunnersuut ta-

perserparput innersuussutigalugalugu aningaasaqarnermut akileraartarnermullu ataatsimiititali-

amit suliarineqassasoq. 


